
Sanghavatadibhih Kritam Hari Stotram

సఙ్ఘవాటాదిభిః  కృతం హరిస్తోత్రమ్

ద్రుతం  తే మూషకదేహాఁస్త్యక్త్వా వై మణ్డపాన్తరే  ॥౮౦॥
సుదివ్యా దేవవజ్జాతా  దేవా దేవ్యశ్చ శోభనాః ।
సర్వే షోడశవర్షాశ్చ  భాసమానాః ప్రభావిణః  ॥౮౧॥
తుష్టువుః  పరమాత్మానం సంహితాస్థం  హరిం ప్రభుమ్  ।
“నమోమోక్షప్రదానాం  తు సతాం లక్ష్యైకబిన్దవే  ॥౮౨॥
ముక్తానాం ధ్యానలక్ష్యాయ సర్వావతారిణే నమః ।
నమః కృష్ణాయ  కృష్ణాదిస్వామినే  పరమాత్మనే ॥౮౩॥
బాలకృష్ణాయ  కాన్తాయ సర్వకాన్తాయ రక్షిణే ।
శ్రీశాయ  కమలేశాయ రాధేశాయ విహారిణే ॥౮౪॥
నమో దేవాధివాసాయ సర్వాన్తర్యామిణే నమః ।
నమోఽనాదినిధనాయమోక్షదాత్రే కృపాలవే ॥౮౪౧॥
నమః శ్రీలోమశాయాఽపి  సద్భ్యశ్చాపి నమో నమః ।
నమో వ్యాసాయ దివ్యాయ స్వయమ్ప్రకాశినే నమః ॥౮౬॥
నమః పద్మావతీలక్ష్మీప్రజ్ఞాభూపతయే   నమః ।
నమస్తస్మై  హృదిస్థాయ  ధామస్థాయ  చ తే నమః ॥౮౭॥
ప్రసాదాయ  నమశ్చాపి మణ్డపాయ  చ వై నమః ।
నమో మణ్డపదేవేభ్యో  నమః శ్రవణిభ్యస్తథా  ॥౮౮॥
తారకేభ్యః పావకేభ్యః సద్భ్యః సదా నమో నమః ।
సాధ్వీభ్యశ్చ సతీభ్యశ్చ వైష్ణవేభ్యో   నమో నమః”॥౮౯॥
వయం పాపాః ప్రసాదేనోద్ధృతా   యదృచ్ఛయా త్విహ ।
కృపయా దివ్యతాం ప్రాప్తాః  సతాం దర్శనతస్తథా ॥౯౦॥
జాతిస్మరాః స్మ సఞ్జాతాః  కథాస్థానప్రభావతః   ।

పునర్జన్మ  న చేచ్ఛామశ్చేచ్ఛామః శాశ్వతాఽక్షరమ్ ॥౯౧॥
స్వప్రకాశో  హి భగవాన్ దదాతు మన్త్రముత్తమమ్  ।
నామధున్యం ప్రదదాతు  యేనయాస్యామ ఉత్తమమ్ ॥౯౨॥
అక్షరం పరమం ధామ పరమేశ్వరరాజితమ్ ।
ఇత్యేవం బద్రికే  తే సమ్ప్రార్థయామాసురుత్సుకాః  ॥౯౩॥
స్వప్రకాశో  హి భగవాన్ దదౌ తేభ్యో మనుం తదా ।
“ఓం నమః శ్రీకృష్ణనారాయణాయ   పతయే స్వాహా”॥౯౪॥
ప్రభో  నారాయణ పద్మావతీనారాయణ ప్రభో  ।
జయాకృష్ణ లలితాశ్రీకృష్ణ  రాధాపతే విభో”॥౯౫॥
ధున్యం దదౌ తదా తేభ్యస్తేఽపి చక్రుః  ప్రకీర్తనమ్   ।
ఏకతానా అభవఁశ్చ శ్రీకృష్ణే  వల్లభే  ప్రభౌ  ॥౯౬॥
ఇతి శ్రీలక్ష్మీనారాయణీయసంహితాయాః  తిష్యసన్తానాత్మకస్య చతుర్థఖణ్డే

౭౦-అధ్యాయాన్తర్గతం  మూషకజన్మాన్ముక్తైః  సఙ్ఘవాటాదిభిః  కృతం
హరిస్తోత్రం  సమ్పూర్ణమ్  ।

లక్ష్మీనారాయణీయసంహితా । ఖణ్డ ౪। అధ్యాయ ౭౦/౮౦-౯౬॥
lakShmInArAyaNIyasaMhitA . khaNDa 4. adhyAya 70/80-96..

Proofread by PSA Easwaran

Sanghavatadibhih Kritam Hari Stotram

pdf was typeset on May 15, 2026

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

